
ᐃᖃᓗᐃᑦ, ᑎᓯᐱᕆ 7, 2011 
 

ᑲᑎᒪᔩᑦ ᐊᒻᒪ ᐃᖅᑲᓇᐃᔭᖅᑏᑦ ᐃᓚᐅᔪᑦ: 
 
 ᑭᒥᔾᔪᒃ ᐋᑲᕚᒃ              ᐃᒃᓯᕙᐅᑕᖅ ᐊᒻᒪ ᐃᖅᑲᓇᐃᔭᕐᕕᖕᒥ ᐊᖓᔪᖅᑳᖅ 
 ᒫᓇᓯ ᐊᐅᓚᕿᐊᖅ ᑲᑎᒪᔨ 
 ᐲᑕ ᑯᓱᒐᖅ  ᑲᑎᒪᔨ 
 ᐲᑕ ᖃᕗᑎᓐᓄᐊᖅ ᐊᖓᔪᒃᖠᖅ ᑲᑎᒪᔨ 
 ᑳᓕᓐ ᐊᔾᔪᒃ ᑲᑎᒪᔨ 
    
 ᔨᒻ ᓅᐳᓪ ᐊᖓᔪᖅᑳᖅ 
 ᑕᐃᕕᑦ ᕌᔾᔪᔅ ᑮᓇᐅᔭᓕᕆᓂᕐᒧᑦ ᐊᓪᓚᕕᓕᕆᓂᕐᒧᓪᓗ ᐊᖓᔪᖅᑳᖅ 
 ᐋᑕᒥ ᔅᓇᐃᑦᒥᓗ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐊᖓᔪᖅᑳᖑᑲᐃᓐᓇᖅᑐᖅ 
 ᓰᓚ ᐴᑭᐊᖅ ᓚᒻᔅᑕᓐ ᐆᒪᔪᓕᕆᓂᕐᒧᑦ ᑐᓴᐅᒪᑎᑦᑎᔨ/ᐊᓪᓚᕕᓕᕆᔨ 
 ᐋᓇ ᒪᒋᐅᕋ ᐃᖃᓗᖕᓂᒃ ᖃᐅᔨᓴᐃᔨ  
 ᐃᕕ ᐊᒪᕈᐊᓕᒃ ᑐᓵᔨ 
 ᓛᓴᓘᓯ ᐋᕆᐊᖅ ᑐᓵᔨ 
 ᒪᐃᑯᓪ ᑕᑲ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᒪᓕᒐᕐᓂᐊᖅᑎ 
  

ᐊᑐᐃᓐᓇᐅᓐᖏᑦᑐᑦ: 
 
 ᕼᐋᓕ ᕙᓚᐅᕈᑎ ᑲᑎᒪᔨ 
 ᕆᒨ ᓂᖏᐅᑦᓯᐊᖅ ᑲᑎᒪᔨ 
 ᑲᓇᑕᒥ ᐆᒪᔪᓕᕆᔨᒃᑯᓐᓄᑦ ᑎᒃᑯᐊᖅᑕᖅ ᐃᓐᓄᒃᑕᐅᓯᒪᓐᖏᑦᑐᖅ 
 ᐃᒪᕐᒥᐅᑕᓕᕆᔨᒃᑯᓐᓄᑦ ᑎᒃᑯᐊᖅᑕᖅ ᐃᓐᓄᒃᑕᐅᓯᒪᓐᖏᑦᑐᖅ 
 ᐅᓖᐱᑲ ᔭᑉᓴᓐ ᐆᒪᔪᓕᕆᓂᕐᒧᑦ ᖃᐅᔨᓴᖅᑎ−ᐱᓱᒃᑐᓄᑦ 
    

ᐊᓯᖏᑦ ᑲᑎᒪᓂᕐᒧᑦ ᐃᓯᓚᐅᑲᖃᑦᑕᓚᐅᖅᑐᑦ: 
 
 Chris Lewis ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᖃᓗᖕᓂ  
 Amanda Currie ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᖃᓗᖕᓂ 
 Robert Weaver ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᖃᓗᖕᓂ 
 Zoya  Martin ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᖃᓗᖕᓂ  
 Rory MacDonald ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᖃᓗᖕᓂ 
 Keith Pelley ᐃᒪᕐᒥᐅᑕᓕᕆᔨᒃᑯᓐᓂᑦ, ᐅᐃᓂᐲᖕᒥ 
 Maryse Mahy ᑲᓇᑕᒥ ᒥᕐᖑᐃᖅᓯᕕᓕᕆᔩᑦ, ᐃᖃᓗᐃᑦ 
 ᓈᓐᓯ ᐊᓂᕐᓂᓕᐊᖅ ᑲᓇᑕᒥ ᒥᕐᖑᐃᖅᓯᕕᓕᕆᔩᑦ, ᐃᖃᓗᐃᑦ 
 Andrew Maher ᑲᓇᑕᒥ ᒥᕐᖑᐃᖅᓯᕕᓕᕆᔩᑦ, ᐃᖃᓗᐃᑦ 
 ᓖᓴ ᐱᕆ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ, ᐃᖃᓗᐃᑦ 
 ᓯᐅ ᓕᖕ ᕼᐋᓐ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ, ᐃᖃᓗᐃᑦ 
 ᐸᐅᓗᓯ ᐃᕐᖓᐅᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᐃᖃᓗᐃᑦ 



 ᒐᓚᓐ ᐃᐅᓕᐊᒻᔅ (ᓂᖓᐅᕌᓗᒃ) ᓄᓇᕗᑦ ᑐᓐᖓᕕᒃᑯᓐᓂᑦ, ᐃᖃᓗᐃᑦ 
 
1. ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 
 
ᒫᓇᓯ ᐊᐅᓚᕿᐊᖅ ᑐᒃᓯᐊᕐᓂᒃᑯᑦ ᒪᑐᐃᖅᓯᓚᐅᖅᑐᖅ. 
 
2. ᐅᖃᐅᓯᒃᓴᑦ ᒪᑐᐃᖅᓯᔾᔪᑏᑦ ᐊᒻᒪ ᑭᒃᑰᓂᕐᒥᖕᓂᒃ ᓇᓗᓇᐃᔭᐃᓂᖅ 
 
ᐃᒃᓯᕙᐅᑕᖅ ᑭᒃᑯᓕᒫᓂᒃ ᑭᒃᑰᓂᕐᒥᖕᓂᒃ ᓇᓗᓇᐃᖅᓯᖁᔨᓚᐅᖅᑐᖅ. 
 
3. ᑲᑎᒪᔾᔪᑏᑦ ᕿᒥᕐᕈᔭᐅᓂᖏᑦ ᐊᖏᖅᑕᐅᓂᖏᓪᓗ 
 
ᑲᑎᒪᔾᔪᑎᒃᓴᑦ ᐃᓚᔭᐅᓂᖏᑦ ᑲᑎᒪᔨᓄᑦ ᐊᖏᖅᑕᐅᓚᐅᖅᑐᑦ:  ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑐᒃᓯᕌᖃᓚᐅᖅᑐᑦ ᐊᑐᕈᒪᓪᓗᑎᒃ ᓇᓐᓄᒍᓐᓇᐅᑎᓂᒃ ᑭᒻᒥᕈᕐᒥᐅᑉ ᐊᒻᒪ ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑐᓕᕆᔨᖏᓐᓂᑦ.   
 
ᐆᒪᔪᓂᒃ ᐊᐅᓚᑦᓯᓂᕐᒧᑦ ᐊᖓᔪᖅᑳᖑᑲᐃᓐᓇᖅᑐᖅ ᑐᒃᓯᕌᖃᓚᐅᖅᑐᖅ ᑖᒃᑯᐊ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 5 ᒥᓂᑦᒥᒃ 
ᐅᓂᒃᑲᐅᓯᖃᕈᓐᓇᖁᓪᓗᒋᑦ ᐊᑦᑕᓇᓐᖏᑦᑐᒦᓐᓂᖏᓐᓐᓂᒃ ᖃᐅᔨᔭᓄᑦ ᐅᓂᒃᑳᓂᒃ ᐱᔾᔪᑎᓕᖕᓂᒃ ᑑᒑᓕᖕᓂᒃ, 
ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔾᔪᑎᒃᓴᖃᖁᑎᖏᑦ ᐱᔭᕇᖅᑕᐅᑐᐊᖅᐸᑕ.  
 
ᑲᑎᒪᔩᑦ ᐊᖏᖅᓯᓚᐅᖅᑐᑦ ᑲᑎᒪᔾᔪᑎᒃᓴᓂᒃ ᒪᕐᕉᖕᓂᒃ ᐃᓚᔭᐅᓪᓗᑎᒃ, ᐅᑯᐊᖑᕘᒃ ᐃᓚᔮᒃ. (ᐱᖁᔨᕗᖔᕈᑦ 
ᓈᓴᐅᑎᓕᒃ 2011-____). 
 
4. ᑲᓇᑕᒥ ᐊᕙᑎᓕᕆᔨᒃᑯᑦ:  ᐅᖃᐅᓯᒃᓴᑦ / ᐃᓱᒪᓕᐅᕈᑏᑦ 
 
a. ᖁᑦᑎᒃᑐᕐᒥᐅᑦ ᑐᒃᑐᖏᑦ ᖃᑯᖅᑕᑦ ᐅᓄᖅᓯᕙᓪᓕᐊᑎᑕᐅᓇᓱᖕᓂᖏᑦ 
 
ᑲᓇᑕᒥ ᐊᕙᑎᓕᕆᔨᒃᑯᑦ ᑐᑭᓯᒋᐊᕈᑎᓂᒃ ᐸᐃᑉᐹᓂᒃ ᓴᖅᑭᑦᑎᓚᐅᖅᑐᑦ.  ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ 
ᐃᓚᒋᔭᐅᖃᑕᐅᖁᔨᔪᑦ ᐊᒻᒪ ᑎᒃᑯᐊᖅᓯᖁᔨᓪᓗᑎᒃ ᖁᑦᑎᒃᑐᕐᒥᐅᑦ ᑐᒃᑐᖏᑦ ᖃᑯᖅᑕᑦ ᑲᑎᒪᔨᖏᓐᓄᑦ, 
ᐋᖅᑭᒃᓱᐃᕙᓪᓕᐊᓂᐊᕐᒪᑕ ᑐᒃᑐᑦ ᐅᓄᖅᓯᕙᓪᓕᐊᑎᑕᐅᓇᓱᖕᓂᖏᑦᑕ ᑐᑭᒧᐊᕈᑎᒃᓴᖏᓐᓂᒃ. 
 
ᕕᕗᐊᕆ 2011−ᖑᑎᓪᓗᒍ, ᑐᒃᑐᑦ ᖃᑯᖅᑕᑦ ᐅᓗᕆᐊᓇᖅᑐᓄᑦ ᐃᓕᔭᐅᖃᓯᐅᔾᔭᐅᓚᐅᖅᓯᒪᔪᑦ ᐊᑐᖅᖢᒍ ᑲᓇᑕᐅᑉ 
ᒐᕙᒪᒃᑯᖏᑦᑕ ᐆᒪᔪᑦ ᐅᓗᕆᐊᓇᖅᑐᒦᓕᖅᑐᑦ ᐱᖁᔭᕐᔪᐊᖓᑦ.  ᒥᓂᔅᑕ ᑲᓇᑕᓕᒫᒧᑦ ᐊᑐᖅᑐᒃᓴᒥᒃ 
ᐅᓄᖅᓯᕙᓪᓕᐊᒃᑲᓐᓂᐅᑎᒃᓴᓂᒃ ᐋᖅᑭᒃᓯᔭᕆᐊᓕᒃ ᐅᓗᕆᐊᓇᖅᑐᒦᑦᑐᖃᕐᓂᕋᖅᑕᐅᓕᕌᖓᑦ ᓂᕐᔪᑎᓂᒃ.  
ᐅᔾᔨᕆᓂᐊᖅᐳᓯ ᐊᐅᓚᑦᓯᔾᔪᑎᒃᓴᑦ ᐸᕐᓇᐅᑎᖏᑦ ᓂᕐᔪᐊᑎᓄᑦ ᖃᓄᐃᑦᑐᑐᐃᓐᓇᕐᓄᑦ ᐊᑐᖅᑐᒃᓴᑦ ᐊᐅᓚᑕᐅᖃᑦᑕᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪ ᑲᓇᑕᒥ ᐆᒪᔪᓕᕆᔨᒃᑯᑦ ᐅᓄᖅᓯᕙᓪᓕᐊᑎᑦᑎᔾᔪᑎᒃᓴᑦ ᑐᑭᒧᐊᕈᑎᖏᓐᓂᒃ 
ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ. 
 
ᑲᓇᑕᒥ ᐆᒪᔪᓕᕆᔨᒃᑯᑦ ᑐᑭᓯᓇᖅᓯᑎᑦᑎᒋᐊᓚᐅᖅᑐᑦ ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔨᑕᕆᔭᐅᔪᑦ ᐊᓪᓚᕕᓕᕆᓂᕐᒧᑦ 
ᑐᕌᖓᔪᓂᒃ ᐱᔭᒃᓴᖅᑖᖅᑎᑕᐅᓯᒪᓂᖏᓐᓂᒃ ᐊᒻᒪ ᐃᒃᓯᕚᖅᑎᖃᐅᖅᖢᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᓐᖔᖅᑐᓂᒃ, ᓄᓇᕗᑦ ᑐᓐᖓᕕᒃᑯᓐᓂᑦ, ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ, ᑲᓇᑕᒥ ᐊᕙᑎᓕᕆᔨᒃᑯᓐᓂᑦ 
ᐊᒻᒪ ᑐᑭᒧᐊᒃᑎᒋᔭᐅᒋᓪᓗᑎᒃ ᑲᓇᑕᒥ ᓄᓇᒥᐅᑕᓕᕆᔨᒃᑯᑦ.  ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᑲᔪᖅᑎᒋᔭᐅᔪᓐᓇᖅᑐᑦ ᐋᖅᑭᒃᓱᐃᕙᓪᓕᐊᔪᖃᓕᖅᑎᓪᓗᒍ ᐃᓄᖕᓂᑦ ᑐᑭᓯᓇᓱᖕᓂᐅᔪᒥᒃ ᐊᒻᒪ ᖃᓄᖅ 
ᐱᓕᕆᐊᖑᓂᐊᕐᒪᖔᖅ ᑲᓇᑕᓕᒫᒥ ᐆᒪᔪᕐᓂᒃ ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐊᒻᒪ ᐃᑲᔪᖅᑎᐅᓗᑎᒃ ᒫᓐᓇ ᑐᒃᑐᑦ 
ᖃᑯᖅᑕᑦ ᒥᒃᓵᓄᑦ ᖃᐅᔨᒪᔭᑐᖃᐃᑦ ᑭᓲᖕᒪᖔᖏᓐᓂᒃ ᓇᓗᓇᐃᖅᓯᔨᐅᓗᑎᒃ. 
 



ᑖᒃᑯᐊ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᕋᓛᑦ ᒪᓕᒐᒃᓴᒥᖕᓂᒃ ᐋᖅᑭᒃᓱᐃᕙᓪᓕᐊᓂᐊᖅᑐᑦ ᐊᒻᒪ ᓯᕗᓪᓕᖅᐹᕐᒥᒃ 
ᑲᑎᒪᓂᖃᓚᐅᖅᖢᑎᒃ.  ᑎᑎᕋᕈᑎᖃᓚᐅᖅᑐᑦ ᑕᒪᑐᒪ ᒥᒃᓵᓅᖓᔪᓂᒃ. 
 
ᑕᒪᓐᓇ ᐃᓱᒪᓕᐅᕈᑦ ᑲᓐᖑᓇᖅᑐᒦᓕᕈᑎᒃ ᐅᖃᐅᓯᐅᓂᐊᖅᑐᖅ, ᓈᓴᐅᑎᓕᒃ 11-2011. 
 
5. ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ:  ᐅᖃᐅᓯᒃᓴᑦ / ᐃᓱᒪᓕᐅᕈᑏᑦ 
 
a. ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᓄᔪᐊᖅᑕᓄᑦ ᐆᒪᔪᕐᓄᑦ ᒪᓕᒐᓕᐊᕆJᒪᔭᖏᑦ 
 
ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑎᑎᕋᖅᓯᒪᔪᓂᒃ ᑐᑭᓯᒋᐊᒃᑲᓐᓂᐅᑎᒃᓴᓂᒃ ᓴᖅᑭᑦᑎᓚᐅᖅᑐᑦ ᐱᔾᔪᑎᓕᖕᓂᒃ ᐆᒪᔪᑦ 
ᓄᔪᐊᖅᑕᐃᑦ ᒪᓕᒐᖏᓐᓂᒃ, ᑖᒃᑯᐊᓗ ᑭᖑᕝᕕᐅᑕᐅᓂᐊᖅᖢᑎᒃ ᒫᓐᓇ ᐊᑐᖅᑕᓂᒃ ᑲᓇᑕᒥ ᒥᕐᖑᐃᖅᓯᕕᓕᕆᓂᕐᒧᑦ 
ᒪᓕᒐᓂᒃ, ᐱᔾᔪᑎᖃᖅᑎᓪᓗᒋᑦ ᑭᒃᑯᑦ ᖁᑭᐅᓯᔭᕈᓐᓇᕐᒪᖔᖏᑦ ᑲᓇᑕᒥ ᒥᕐᖑᐃᖅᓯᕖᑦ ᐃᓗᐊᓂ. 
 
ᑕᐃᒫᑐᐃᓐᓇᖅ ᒫᓐᓇ ᐊᑐᖅᑕᑦ ᒪᓕᒐᖅᑎᑐᑦ, ᓂᕐᔪᑏᑦ ᓄᔪᐊᖅᑕᑦ ᒪᓕᒐᖏᑦ ᐅᖃᖅᓯᒪᔪᑦ ᐃᓄᐃᑦ ᐊᖑᓇᓱᒍᓐᓇᖅᑐᑦ 
ᒥᕐᖑᐃᖅᓯᕕᖕᓂ, ᐊᒻᒪ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑏᑦ ᐊᖏᕈᑎᖏᑦᑎᒍᑦ, ᐊᐅᓪᓚᐅᔾᔨᔩᑦ 
ᑯᑭᐅᓯᔭᕈᓐᓇᖅᑐᑦ.  ᒥᕐᖑᐃᖅᓯᕕᖕᒥ ᐃᖅᑲᓇᐃᔭᖅᑏᑦ ᖁᑭᐅᓯᔭᕈᓐᓇᖅᑎᑕᐅᔪᑐᐊᖑᖕᒥᔪᑦ ᐃᓄᐃᑦ ᐊᓯᖏᓐᓂᑦ.  
 
ᓄᓇᕗᑦ ᑐᓐᖓᕕᒃᑯᑦ ᒥᓂᔅᑕᒧᑦ ᑎᑎᖅᑲᑎᒍᑦ ᐃᓱᒫᓘᑎᒋᔭᕐᒥᓂᒃ ᓂᓪᓕᐅᑎᖃᓚᐅᖅᑐᑦ ᐱᔾᔪᑎᓕᖕᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᓐᓃᑦᑐᓂᒃ ᓈᓴᐅᑎᓕᖕᒥᒃ 2.6.1.  ᐆᒪᔪᑦ ᓄᔪᐊᖅᑕ ᒪᓕᒐᖏᑦᑕ ᒥᒃᓵᓄᑦ ᐃᓄᖕᓂᑦ 
ᑐᑭᓯᓇᓱᒃᐸᓪᓕᐊᓂᖅ ᐱᒋᐊᓚᐅᖅᓯᒪᔪᖅ ᐊᐅᒡᒍᓯ 2011-ᒥ, ᐊᒻᒪ ᑲᔪᓯᑎᑕᐅᖏᓐᓇᕐᓂᐊᖅᖢᓂ ᑎᓯᐱᕆ 31, 
2011−ᖑᕋᓱᖕᓂᖓᓄᑦ.  ᔭᓄᐊᕆ 2012-ᒥᑦ ᒫᔾᔨ 2012−ᒧᑦ ᑎᑭᓪᓗᒍ, ᐅᓄᖅᓯᕙᓪᓕᐊᑎᑦᑎᒃᑲᓐᓂᕋᓱᖕᓂᕐᒧᑦ 
ᑐᑭᒧᐊᕈᑏᑦ ᓯᕗᓪᓕᖅᐹᖅᓯᐅᑎᖏᑦ ᑎᑎᕋᖅᑕᐅᕐᖓᕐᓂᐊᖅᑐᑦ, ᐊᒻᒪ ᑭᖑᓂᐊᓂ ᐅᓪᓗᓄᑦ 90−ᓄᑦ 
ᐱᕕᖃᖅᑎᑕᐅᓂᐊᖅᖢᑎᒃ ᑕᐃᒃᑯᐊ ᑕᒪᑐᒪ ᒥᒃᓵᓄᑦ ᓂᓪᓕᐅᑎᖃᕈᒪᔪᑦ, ᑭᖑᓂᐊᒍᑦ ᑭᖑᓪᓕᖅᐹᖅᓯᐅᒻᒥᒃ 
ᐊᖏᖅᑕᐅᓂᐊᕐᒪᑕ.  
 
ᒫᓐᓇ ᑭᒡᓕᓕᐊᕆᔭᐅᓯᒪᔪᖅ ᑎᓯᐱᕆ 31, 2012 ᑕᒫᓂ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᐊᐅᓚᑦᑎᔨᐅᖃᑎᒥᖕᓂᒃ 
ᐅᖃᖃᑎᖃᕐᕕᖃᖅᑎᑦᑎᔪᖅ, ᓯᕗᓪᓕᖅᐹᖅᓯᐅᑎᓂᒡᓗ ᐋᖅᑭᒃᓱᐃᓗᑎᒃ ᐊᒻᒪ ᐊᖏᖅᑕᐅᓗᑎᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᖃᐅᔨᒪᔮᖃᕐᓂᐊᖅᐳᑦ ᑕᒪᓐᓇ ᐃᓱᓕᑦᑕᕐᕕᖓ 
ᐅᖓᕙᕆᐊᖅᑕᐅᔭᕆᐊᖃᖅᐸᑦ ᐅᖓᕙᕆᐊᖅᑕᐅᔪᓐᓇᕐᓗᓂ ᑲᓇᑕᒥ ᐊᕙᑎᓕᕆᔨᒃᑯᑦ ᑭᒃᑯᓕᒫᓂᑦ 
ᐊᒃᑐᖅᑕᐅᓂᐊᖅᑐᓂᑦ ᒪᓕᒐᓪᓗ ᐊᓯᔾᔨᖅᑕᐅᔪᒪᓂᖏᓐᓄᑦ ᐃᓚᒋᔭᐅᔪᓕᒫᑦ ᓂᓪᓕᕈᓐᓇᕐᕕᖃᖅᑎᑕᐅᔪᐃᓐᓇᐅᓂᐊᕐᒪᑕ.   
 
ᑕᒪᓐᓇ ᐃᓱᒪᓕᐅᕈᑦ ᑲᓐᖑᓇᖅᑐᒦᓕᕈᑎᒃ ᐅᖃᐅᓯᐅᓂᐊᖅᑐᖅ, ᓈᓴᐅᑎᓕᒃ 11-2011. 
 
6. ᐃᒪᕐᒥᐅᑕᓕᕆᔨᒃᑯᑦ:  ᐅᖃᐅᓯᒃᓴᑦ / ᐃᓱᒪᓕᐅᕈᑏᑦ  
 
a. ᓴᓪᓕᕐᓂ ᐃᖃᓗᓕᕆᓂᕐᒧᑦ ᑐᒃᓯᕋᐅᓯᐅᕐᓂᖏᑦ  
 
ᐃᒪᕐᒥᐅᑕᓕᕆᔨᒃᑯᑦ ᓇᐃᓈᕆᓪᓗᑎᒃ ᐊᒻᒪ ᓴᓪᓕᕐᓂ, ᓄᓇᕗᒻᒥ, ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖᓂᒃ 
ᑭᒡᒐᖅᑐᐃᓪᓗᑎᒃ ᐅᓂᒃᑲᐅᓯᖃᓚᐅᖅᑐᑦ ᓚᐃᓴᑖᕋᓱᖕᓂᖏᓐᓂ ᐃᖃᓗᓕᕆᓂᕐᒧᑦ.  
 
ᑕᓯᕐᓂᒃ ᐊᒻᒪ ᐃᖃᓗᖃᕐᒪᖔᑦ ᖃᐅᔨᓴᕈᒪᔪᑦ ᖂᕌᓘᑉ ᑕᓯᐊᓂ (�ᐱᖓᓱᑦ) ᐊᒻᒪ ᐃᖃᓗᒐᓱᒍᒪᓪᓗᑎᒃ 2,500-ᓂᒃ 
ᐅᖁᒪᐃᓐᓂᓕᖕᓂᒃ, ᐊᒻᒪ Cape Donovan ᖃᓂᒋᔮᓃᑦᑐᓂᒃ ᐅᖁᒪᐃᓐᓂᓕᖕᓂᒃ 1,000−ᓂᒃ.  ᖃᐅᔨᓴᐃᓂᕐᒧᑦ 
ᓚᐃᓴᓐᓯ ᐊᖑᓇᓱᒃᑐᓕᕆᔨᒃᑯᓐᓄᑦ ᑎᒍᒥᐊᖅᑕᐅᓇᔭᖅᑐᑦ ᐊᒻᒪ ᓄᓗᐊᕐᓂᒃ 5.5−ᓂᒃ ᐊᖏᓂᓕᖕᓂᒃ ᐊᖕᒪᔪᓕᖕᓂᒃ 
ᐊᑐᕈᒪᓪᓗᑎᒃ.  ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᐃᒃᐸᑕ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᔪᓐᓇᕐᓂᐊᖅᑐᑦ ᐃᖃᓗᐃᑦ 
ᐊᒥᒐᓗᐊᓐᖏᒃᑲᓗᐊᕐᒪᖔᖏᑦ. 



 
ᐊᖑᓇᓱᒃᑐᓕᕆᔨᒃᑯᑦ ᐋᖅᑭᒃᓱᐃᓯᒪᓕᖅᑐᑦ ᑲᖏᖅᖠᓂᕐᒦᑦᑐᒧᑦ ᑭᕙᓪᓕᕐᒥ ᓂᕿᓕᕆᕕᖓᓄᑦ ᐃᖃᓗᖕᓂᒃ 
ᓂᐅᕐᕈᑎᖃᖃᑦᑕᕐᓂᐊᕆᐊᒃᓴᖅ. 
 
ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᖅᑐᑦ ᑕᒪᓐᓇ ᐃᖃᓗᒐᓱᖕᓂᖅ ᑲᔪᓯᑎᑕᐅᖁᓪᓗᒍ, ᒫᓐᓇ ᓂᕿᒃᓴᖅᓯᐅᖅᑏᑦ 
ᓅᑐᐊᖅᐸᑕ.  ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐃᖃᓗᒐᓱᖕᓂᖅ ᓇᐅᑦᑎᖅᓱᖅᑕᐅᖁᓪᓗᒍ ᐊᒻᒪ 
ᖃᐅᔨᓴᖅᑕᐅᖃᑦᑕᕐᓗᑎᒃ ᖃᓄᖅ ᐃᖃᓗᐃᑦ ᐅᓄᕐᓂᖏᑦ ᐊᒃᑐᖅᑕᐅᓂᖃᕐᓂᐊᕐᒪᖔᖏᑦ. 
 
ᑕᒪᓐᓇ ᐃᓱᒪᓕᐅᕈᑦ ᑲᓐᖑᓇᖅᑐᒦᓕᕈᑎᒃ ᐅᖃᐅᓯᐅᓂᐊᖅᑐᖅ, ᓈᓴᐅᑎᓕᒃ 11-2011. 
 
b. ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᕐᒥ ᑑᒑᓖᑦ ᐆᒃᑐᕈᑕᐅᑕᐅᓂᐊᕐᓂᖏᑦ 
 
ᐃᒪᕐᒥᐅᑕᓕᕆᔨᒃᑯᑦ ᑐᓴᐅᒪᔾᔪᑎᒃᓴᓂᒃ ᓴᖅᑭᑦᑎᓚᐅᖅᑐᑦ ᐱᔾᔪᑎᓕᖕᓂᒃ ᑎᓴᒪᓂᒃ ᓴᓐᓂᕈᑎᐅᑉ ᐃᒪᖓ ᐃᑭᖅᐸᓯᐅᔭᕐᒥ 
ᑑᒑᓖᑦ ᐊᐅᔭᒃᑯᑦ ᐅᐸᒃᓯᒪᖃᑦᑕᖅᑕᖏᓐᓂᒃ (ᐆᒃᑑᑎᒋᓪᓗᒍ ᑰᒐᓇᔫᑉ ᓄᓇᖓ, ᑲᖏᖅᖢᒃ, ᑕᓯᐅᔭᖅ ᐃᓈᓗᒃ 
ᑲᖏᖅᖢᐊᕐᔪᒃ ᑕᓯᐅᔭᖅ ᐊᒻᒪ ᓴᓐᓂᕈᑎᐅᑉ ᐃᒪᖓᑕ ᑲᓇᖕᓇᖓᓃᑦᑐᑦ).  
 
ᑲᑎᒪᔩᑦ ᑐᓴᖅᑎᑕᐅᓚᐅᖅᑐᑦ ᑕᒪᒃᑯᐊ ᐆᒃᑑᑏᑦ ᐃᑲᔫᑕᐅᓂᐊᕐᓂᕋᖅᑕᐅᓪᓗᑎᒃ ᓴᓐᓂᕈᑎᐅᑉ ᐃᒪᖓᓂ ᖃᔅᓯᓂᒃ 
ᑑᒑᓕᖃᑦᑕᕈᓐᓇᕐᓂᐊᕐᒪᖔᖏᑦ ᓄᓇᓖᑦ ᐊᑕᐅᓯᐅᓐᖏᑦᑐᑦ ᑕᕝᕙᓐᖓᔅᓴᐃᓐᓇᖅ ᑑᒑᓕᒐᓱᖃᑦᑕᕐᒪᑕ ᐊᐅᔭᒃᑯᑦ.  
ᑕᒪᓐᓇ ᐆᒃᑑᑦ ᑐᓐᖓᕕᖃᖅᑐᑦ ᓇᑭᓐᖔᖃᑦᑕᕐᒪᖔᖏᓐᓂᒃ ᐊᒻᒪ ᖃᔅᓯᑦ ᐊᔾᔨᒌᓐᖏᑦᑐᓂᓐᖔᖅᑐᑦ 
ᑲᑎᖃᖅᑦᑕᕐᒪᖔᖏᑦ ᐊᒻᒪ ᖃᓄᖅᑑᕈᑎᒃᓴᓂᒃ ᓴᖅᑭᑦᑎᓇᔭᖅᖢᑎᒃ ᐅᓗᕆᐊᓇᓐᖏᓐᓂᖅᐹᒃᑯᑦ 
ᐊᖑᔭᐅᔪᓐᓇᖃᑦᑕᕐᓂᐊᕐᒪᑕ ᖃᖓᑐᐃᓐᓇᖅ ᐊᐅᔭᒃᑯᑦ ᑕᑉᐹᓃᑉᐸᒃᑐᑦ. 
 
ᐃᒪᕐᒥᐅᑕᓕᕆᔨᒃᑯᑦ ᓴᓗᓇᐃᖅᓯᓚᐅᖅᑐᑦ ᐆᒪᔪᖅᑕᐅᔪᓐᓇᖅᑐᑦ ᓇᒧᓐᖔᑎᖅᑕᐅᓂᐊᕐᒪᖔᖏᑦᑕ ᐆᒃᑑᑎᒃᓴᓂᒃ 
ᓴᖅᑭᑦᑎᓂᐊᕐᓂᕋᖅᓯᒪᓪᓗᑎᒃ ᐊᐅᓚᑦᓯᔩᑦ ᐃᓕᓐᓂᐊᓯᓐᓈ ᑲᑎᒪᑎᑕᐅᓕᖅᐸᑕ ᑎᓯᐱᕆᐅᑉ ᕿᑎᐸᓗᐊᓂ. 
 
c. ᐊᐃᕝᕕᐊᕈᔾᔨᖃᑦᑕᕐᓂᕐᒧᑦ ᐅᓂᒃᑳᑦ 2011 −ᒧᑦ 
 
ᐃᒪᕐᒥᐅᑕᓕᕆᔨᒃᑯᑦ ᑐᓴᒐᒃᓴᓂᒃ ᐅᓂᒃᑲᐅᓯᖃᓚᐅᖅᑐᑦ ᐱᔾᔪᑎᓕᖕᓂᒃ ᑲᑎᒪᔩᑦ ᐊᖏᖅᓯᒪᔭᖏᓐᓂᒃ 
ᐊᖑᓇᓱᒋᐊᖅᑎᑦᑎᓂᕐᒧᑦ ᑐᕌᖓᔪᓂᒃ 2011-ᒥ.  (ᐆᒃᑑᑎᒋᓗᒍ ᓴᓂᕋᔭᒃ−15; ᐃᒡᓗᓕᒃ-25; ᑭᐊᑕᐃᓐᓇᒃ-8; 
ᐃᒥᖅᑕᐅᑦ−6; ᐃᑦᑐᖅ−6; ᐊᒪᕈᐊᓕᒃ−3), ᓚᐃᓴᑖᖅᓯᒪᔪᑦ ᐊᒻᒪ ᖃᔅᓯᓂᒃ ᐊᐃᕝᕙᓚᐅᕐᒪᖔᖏᑦ. 
 
ᑲᑎᒪᔩᑦ ᑐᓴᖅᑎᑕᐅᓚᐅᖅᑐᑦ 2011−ᒥ ᐊᐃᕝᕕᐊᕈᔾᔨᖃᑦᑕᕐᓂᕐᒥ, 7-ᖑᔪᑦ ᐊᐃᕝᕕᐊᖅᑎᑦᑎᔪᓐᓇᕐᓂᕐᒧᑦ 
ᓚᐃᓴᑖᖅᑎᑕᐅᓚᐅᖅᑐᑦ ᓴᓪᓕᕐᒥᐅᑦ; ᐊᑕᐅᓯᖅ E&E ᐊᐅᓪᓚᐅᔾᔨᔩᑦ (ᓘᑭ ᐃᑦᑐᖅ) ᐊᒻᒪ ᐱᖓᓲᔪᖅᑐᑦ ᓯᑯᒃᑯᓐᓄᑦ 
(ᐋᕋᓐ ᐃᒥᖅᑕᐅᑦ).  ᑲᑎᓪᓗᒋᑦ ᐱᖓᓲᔪᖅᑐᑦ ᐊᐃᕝᕙᒃᑕᐅᓚᐅᖅᑐᑦ ᐊᒻᒪ ᐊᑕᐅᓯᖅ ᐊᖑᓇᓱᒋᐊᕐᓂᐅᓚᐅᖅᑑᒐᓗᐊᖅ 
ᑲᔪᓯᓚᐅᓐᖏᑦᑐᖅ ᓯᓚ ᐱᔾᔪᑕᐅᓪᓗᓂ.  ᓴᓂᕋᔭᖕᒥ, ᒪᕐᕉᖕᓂᒃ ᓚᐃᓴᑖᖅᑎᑕᐅᓚᐅᖅᑐᑦ, ᒪᕐᕉᖕᓂᒡᓗ ᐊᐃᕝᕙᒃᖢᑎᒃ.  
ᐃᒡᓗᓕᖕᒥ, ᐱᖓᓲᔪᖅᑐᓂᒃ ᓚᐃᓴᑖᖅᑎᑕᐅᓚᐅᖅᑐᑦ ᐊᒻᒪ ᐱᖓᓲᔪᖅᑐᓂᒃ ᐊᐃᕝᕙᓚᐅᖅᖢᑎᒃ.  ᓇᐅᔮᓂ ᓴᓪᓕᕐᓂᓗ 
ᑯᐸᐃᖕᒥ ᓚᐃᓴᑖᖅᑎᑕᐅᓚᐅᓐᖏᑦᑐᑦ ᐊᐃᕝᕙᒍᓐᓇᐅᑎᓂᒃ. 
 
ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᒃᑲᓐᓂᓚᐅᖅᑐᑦ ᐅᓂᒃᑳᕈᑎᒃᓴᓂᒃ 2011−ᒧᑦ ᐊᑐᖅᑐᓂᒃ ᑐᓂᓯᒐᒥᒃ ᐃᓘᓐᓇᖏᓐᓄᑦ 
ᐅᓂᒃᑳᖅᑖᖅᑎᑕᐅᓚᐅᖅᑐᑦ ᓇᓗᓇᐃᔭᐃᓯᒪᔪᓂᒃ ᖃᔅᓯᓂᒃ ᐊᐃᕕᕐᓂᒃ ᓇᐅᒃᑭᐊᖅᓯᓚᐅᕐᒪᖔᕐᒥ, ᖃᔅᓯᓂᒃ 
ᔭᒐᐃᓚᐅᕐᒪᖔᕐᒥ ᐊᒻᒪ ᖃᔅᓯᓂᒃ ᓄᓈᖅᓯᓚᐅᕐᒪᖔᖏᑦ, ᐊᒻᒪ 91 ᐳᓴᓐᑎᑦ ᐅᑎᖅᑎᑕᐅᔪᑦ ᐊᐃᕕᕐᓂᓐᖔᖅᑐᓂᒃ 
ᖃᐅᔨᓵᖑᔪᒃᓴᓄᑦ ᑐᕌᖓᔪᓂᒃ ᐅᓂᒃᑳᓂᒃ ᐱᑎᑕᐅᓚᐅᕐᓂᕋᖅᖢᑎᒃ.  
 
 
 



d. ᑑᒑᓖᑦ ᐊᑦᑕᓇᓐᖏᑦᑐᒦᓐᓂᖏᓐᓂᒃ ᖃᐅᔨᔭᕐᓄᑦ ᐊᑐᖅᑐᒃᓴᑦ ᑮᓇᐅᔭᑦ 
 
ᐅᖃᐅᓯᒃᑯᑦ ᑕᒪᓐᓇ ᐅᓂᒃᑲᐅᓯᕆᔭᐅᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪ ᐅᓪᓗᒥᒧᑦ ᑐᕌᖓᔪᓂᒃ 2012−ᒨᖓᔪᓂᒃ 
ᐅᓂᒃᑲᐅᓯᖃᓚᐅᖅᖢᑎᒃ ᑑᒑᓖᑦ ᐊᑦᑕᓇᓐᖏᑦᑐᒦᓐᓂᖏᓐᓄᑦ ᖃᐅᔨᔭᓄᑦ.  ᐃᒪᕐᒥᐅᑕᓕᕆᔨᒃᑯᑦ ᐅᖃᓚᐅᖅᑐᑦ 
ᑕᐃᒃᑯᐊᓕᒫᖅ ᐊᐅᓚᑦᓯᖃᑕᐅᔪᓕᒫᑦ ᐊᐅᓪᓚᖅᑎᑦᑎᖃᑦᑕᖅᑐᓪᓗ ᑐᓴᐅᒪᑎᑕᐅᓂᐊᕐᓂᕋᖅᖢᓂᒋᑦ ᒫᓐᓇᕈᓗᒃ ᖃᓄᖅ 
ᐃᓱᒪᓕᐅᕈᑕᐅᖕᒪᖔᖏᓐᓂᒃ ᐅᖄᓚᐅᑎᒃᑯᑦ ᐊᒻᒪ ᑎᑎᕋᕐᕕᐅᓂᐊᕐᓂᕋᖅᑕᐅᓪᓗᑎᒃ 2012 ᐱᒋᐊᓕᓵᕐᓂᖓᓂ. 

7. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ:  ᐅᖃᐅᓯᒃᓴᑦ / ᐃᓱᒪᓕᐅᕈᑏᑦ  
 
 
a. ᖃᓕᕋᓕᖕᓂᐊᕐᓂᖅ ᑭᖑᒃᐸᖕᓂᐊᕐᓂᕐᓗ 
 
ᐃᖃᓗᐃᑦ ᐊᐅᓚᑕᐅᓂᖏᓐᓄᑦ ᐃᖃᓗᖕᓂᐊᖅᑎ ᖃᕆᓴᐅᔭᒃᑰᖅᑎᓯᒪᔪᓂᒃ ᐅᓂᒃᑳᐅᓯᖃᓚᐅᖅᑐᖅ ᐱᔾᔪᑎᓕᖕᓂᒃ 
ᖃᐅᔨᓵᖑᖃᑦᑕᖅᓯᒪᓂᑯᕕᓂᕐᓂᒃ 2007 ᐊᒻᒪ 2011 ᐊᑯᓐᓂᖓᓂ ᑭᖑᒃᐸᖕᓄᑦ ᐊᒻᒪ ᖃᓕᕋᓕᖕᓄᑦ ᓄᓇᕗᑦ 
ᐃᒪᖁᑎᖏᓐᓂ.  ᓇᐃᓈᖅᓯᒪᔪᓂᒃ ᐅᓂᒃᑲᐅᓯᖃᓚᐅᖅᑐᑦ ᑭᖑᒃᐸᖕᓄᑦ ᖃᓕᕋᓕᖕᓄᓪᓗ 
ᐅᓂᒃᑳᓕᐊᖑᖃᑦᑕᕐᓂᕕᓂᑯᓂᒃ, ᖃᓄᕐᓗ ᐱᒋᐊᓚᐅᖅᓯᒪᓂᖏᓐᓂᒃ ᐊᒻᒪ ᑕᒪᒃᑯᐊ ᖃᓄᐃᓕᖓᓚᐅᕐᒪᖔᖏᑦ ᖃᓄᕐᓗ 
ᐱᒋᐊᓚᐅᕐᒪᖔᖏᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᕈᑎᓂᒃ ᐃᖃᓗᒐᓱᒃᑎᓪᓗᒋᑦ ᐊᒻᒪ ᐅᓪᓗᒥᐅᓕᖅᑐᖅ ᐊᐅᓚᑦᓯᓂᕐᒧᑦ 
ᐃᓱᒫᓘᑕᐅᔪᓂᒃ.  
 
8. ᓄᓇᕗᒻᒥ ᑐᓐᖓᕕᒃᑯᑦ:  ᐅᖃᐅᓯᒃᓴᑦ / ᐃᓱᒪᓕᐅᕈᑏᑦ  
 
a. ᐊᕐᕙᒃᑕᐅᔪᓐᓇᖅᑐᑦ ᐅᓄᕐᓂᖏᑦᑕ ᕿᒥᕐᕈᔭᐅᓂᖓ 
 
ᓄᓇᕗᑦ ᑐᓐᖓᕕᒃᑯᑦ ᓇᐃᓈᖅᓯᓪᓗᑎᒃ ᐅᓂᒃᑲᐅᓯᖃᓚᐅᖅᑐᑦ ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐊᑐᓕᖁᔭᓕᐅᓚᐅᖅᖢᑎᒃ ᐋᖅᑭᒃᓯᖁᔨᓪᓗᑎᒃ ᖃᔅᓯᓂᒃ ᐊᕐᕙᖕᓂᐊᕈᓐᓇᕐᒪᖔᖏᑦ ᓄᓇᕗᑦ ᐃᓗᐊᓂ 2012 ᐊᒻᒪ 
2013−ᒥ, ᐋᖅᑭᒃᑕᐅᓗᑎᒃ ᐱᖓᓱᓂᒃ ᐊᕐᕙᒍᓐᓇᕐᓗᑎᒃ ᐊᕐᕌᒍᑕᒫᖅ, ᐊᒻᒪ ᑕᒪᓐᓇ ᐊᑐᖅᑕᐅᓂᐊᖁᓪᓗᒍ 2012−ᒥ 
ᐊᕐᕙᖕᓂᐊᕐᓂᐅᑉ ᓯᕗᕐᖓᓂ.  ᓄᓇᕗᑦ ᑐᓐᖓᕕᒃᑯᑦ ᑐᒃᓯᕌᖃᓚᐅᕐᒥᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᕿᒥᕐᕈᓇᖁᓪᓗᒋᑦ ᐱᖓᓱᓂᒃ ᐊᑐᓕᖁᔭᕐᓂᖅ ᒫᔾᔨ 2009−ᒥ ᐃᓱᒪᓕᐊᕆᔭᐅᔪᕕᓂᕐᓂ ᐃᓚᓕᐅᔾᔭᐅᓯᒪᔪᓂᒃ, 
ᐅᑯᓂᖓᓗ ᐃᓚᖃᖅᖢᑎᒃ:  
 

i) ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑲᑎᒪᖃᑎᖃᖃᑦᑕᖅᓯᒪᔪᑦ ᒐᕙᒪᖃᕐᕕᖕᓂ 
ᖃᓂᒋᔮᓃᑦᑐᓂᒃ (ᓄᓇᕕᒃ ᐊᒻᒪ ᐊᑯᑭᑦᑐᑦ) ᑲᑎᒪᔾᔪᑎᖃᖅᖢᑎᒃ ᐊᒥᖅᑳᕐᓂᕐᒥᒃ ᐊᒻᒪ 
ᐸᐸᑦᑎᔨᐅᓂᕐᒥᒃ ᐱᔭᒃᓴᖅᑖᖅᑎᑕᐅᓯᒪᓂᕐᒥᖕᓂᒃ ᑲᓇᑕᐅᑉ ᑲᓇᖕᓇᖓᓂ − ᐊᑯᑭᑦᑐᑦ ᐱᖓᖕᓇᖓᓂ 
ᐊᕐᕕᖕᓂᒃ,   

ii) ᐃᒪᕐᒥᐅᑕᓕᕆᔨᒃᑯᑦ ᐊᒃᓱᕉᑎᖃᐃᓐᓇᖅᓯᒪᕗᑦ ᓄᑖᓂᒃ ᑐᓴᐅᒪᔾᔪᑎᓂᒃ 
ᕿᒥᕐᕈᓇᒃᑲᓐᓂᓚᐅᖅᑎᓪᓗᒋᑦ, ᖃᓄᐃᓕᖓᖃᑦᑕᓚᐅᕐᒪᖔᖏᑦ ᐊᕐᕖᑦ ᓂᐅᕐᕈᑎᒃᓴᕆᔭᐅᓪᓗᑎᒃ 
ᐊᕐᕙᖕᓂᐊᖅᑕᐅᕙᓚᐅᖅᑐᑦ, b) ᐋᖅᑭᒃᓱᕋᓱᒡᓗᒋᑦ ᒫᓐᓇ ᐊᕐᕖᑦ ᐅᓄᕐᓂᕆᔭᐅᓇᓱᒋᔭᐅᔪᑦ ᐊᑐᕐᓗᒋᑦ 
ᓄᓇᕐᔪᐊᕐᒥ ᐊᕐᕙᖕᓂᐊᕐᓂᓕᕆᓂᕐᒧᑦ ᑲᑎᒪᔩᑦ, ᐊᒻᒪ 

iii) ᓄᓇᕗᑦ ᑐᓐᖓᕕᒃᑯᑦ ᓱᓇᒃᑯᑖᖃᖅᑎᑦᑎᑦᑎᐊᕈᒪᔪᑦ ᐊᕐᕙᖕᓂᐊᕈᑎᓂᒃ ᐊᒻᒪ ᐃᓕᓐᓂᐊᖅᑎᑦᑎᓗᑎᒃ 
ᐊᖑᒻᒪᑎᔪᓐᓇᕐᓂᐊᕋᒥᒃ ᐊᕐᕙᖕᓂᐊᕐᓂᐅᖃᑦᑕᕐᓂᐊᖅᑐᓂᒃ ᓄᓇᕗᑦ ᐃᓗᐊᓂ. 

 
ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᖅᓯᓯᒪᔪᑦ ᓯᕗᓂᒃᓴᒥ ᐊᕐᕙᒃᑕᐅᖃᑦᑕᖅᑐᑦ ᐊᕐᕌᒎ ᐃᓗᐊᓂ 
ᐅᓄᖅᓯᒋᐊᖅᑕᐅᓇᓱᓛᕈᒪᓗᑎᒃ ᐊᕐᕖᑦ ᐅᓗᕆᐊᓇᖅᑐᒦᑦᑐᓐᓃᖅᐸᑕ ᐃᓱᒫᓗᖕᓇᖅᑐᓄᐊᖅᑕᐅᒃᐸᑕᓗ ᐊᑐᕐᓗᒍ ᐆᒪᔪᑦ 
ᐅᓗᕆᐊᓇᖅᑐᒦᑦᑐᑦ ᐱᖁᔭᕐᔪᐊᖓ.  ᓄᓇᕗᑦ ᑐᓐᖓᕕᒃᑯᑦ ᖃᐅᔨᓴᕐᓂᐊᕐᒥᔪᖅ ᐊᕐᕙᖕᓂᐊᕈᑏᑦ 



ᑐᖁᓴᐃᓴᕋᐃᓐᓂᖅᓴᓂᒃ ᐊᑐᕈᓐᓇᕐᒪᖔᖏᑦ, ᐃᓱᒪᖃᕋᒥᒃ ᐃᓄᐃᑦ ᐊᕐᕙᖕᓂᐊᕈᑎᖏᓐᓂᒃ ᐱᐅᓂᖅᓴᐅᓇᓱᒋᓐᓈᓪᓗᑎᒃ 
ᖄᖅᑕᔫᓂᐅᓐᖓᓂᑦ. 
 
ᐅᔾᔨᕆᔭᕆᐊᖃᕐᒥᔪᑦ 2009−ᒥ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᓐᓄᑦ ᐃᓱᒪᓕᐊᕆᔭᐅᓚᐅᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓇᓗᓇᐃᖅᓯᓯᒪᐅᑕᐅᓂᖓᓂᒃ ᕿᒥᕐᕈᓇᖕᓂᐊᕐᓂᕐᒥᒃ ᐊᖑᔭᐅᔪᓐᓇᖅᑐᑦ 
ᐅᓄᕐᓂᖏᓐᓂᒃ 2011 ᐊᕐᕙᖕᓂᐊᕐᓇᖅ ᐊᓂᒍᖅᐸᑦ, ᒫᓐᓇ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑦ 
ᓱᕐᕋᔾᔮᓐᖏᒃᑲᓗᐊᖅᑎᓪᓗᒋᑦ ᑭᓯᐊᓂ ᐋᖅᑭᒋᐊᖅᑕᐅᒃᐸᑕ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᖑᕐᖓᓂ ᐅᖃᖃᑎᖃᕐᓂᐊᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐊᒻᒪ ᐊᕕᒃᑐᖅᓯᒪᔪᑦ 
ᐆᒪᔪᓕᕆᔨᒃᑯᑦ ᑎᒥᖁᑎᖏᓐᓂᒃ ᖃᓄᖅ ᑕᒪᓐᓇ ᐃᓱᒪᒋᔭᐅᖕᒪᖔᖓ, ᐊᒻᒪ ᑭᖑᕐᖓᓂ ᕿᒥᕐᕈᓇᖕᓂᕐᒥᒃ 
ᐊᑐᕐᓂᐊᖅᖢᑎᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ. 
 
b. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 5.6.25, ᕿᓚᓗᒃᑲᑦ, ᑑᒑᓖᑦ ᐊᒻᒪ 

ᐊᐃᕖᑦ ᓂᕿᒃᓴᐅᓂᐊᖅᑐᑦ ᐅᓄᕐᓂᖏᑦ 
 
ᓄᓇᕗᑦ ᑐᓐᖓᕕᒃᑯᑦ ᓇᐃᓈᖅᓯᓪᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᑐᒃᓯᕌᖃᓚᐅᖅᑐᑦ ᕿᓚᓗᒐᕐᓄᑦ, 
ᑑᒑᓕᖕᓄᑦ ᐊᒻᒪ ᐊᐃᕕᕐᓄᑦ ᓂᕿᒃᓴᓂᒃ ᖃᔅᓯᓂᒃ ᐱᔪᓐᓇᕐᒪᖔᖅ ᐋᖅᑭᒃᓯᖁᔨᓪᓗᑎᒃ ᐊᑐᖅᖢᒍ ᐊᖏᕈᑏᑦ 
ᐃᓗᐊᓃᑦᑐᖅ ᓇᓴᐅᑎᓕᒃ 5.6.25.  ᓄᓇᕗᑦ ᑐᓐᖓᕕᒃᑯᑦ ᐊᑐᓕᖁᔭᓕᐅᓚᐅᖅᑐᑦ ᑕᐃᒪᐃᑦᑐᓂᒃ 
ᐋᖅᑭᒃᓯᔭᕆᐊᖃᕐᓂᕋᐃᓪᓗᑎᒃ ᐆᒪᔪᓕᕆᔨᕐᔪᐊᒃᑯᓐᓂᒃ ᐃᓘᓐᓇᖏᓐᓄᑦ ᕿᓚᓗᒐᕐᓄᑦ, ᑑᒑᓕᖕᓄᑦ ᐊᒻᒪ ᐊᐃᕕᕐᓄᑦ 
ᓄᓇᕗᑦ ᐃᓗᐊᓂ. 
 
ᓇᓗᓇᐃᖅᓯᓚᐅᕐᒥᔪᖅ ᑕᒪᓐᓇ ᑲᑐᔾᔭᐅᓐᖏᓐᓂᕋᖅᖢᒍ ᐃᒪᕐᒥᐅᑕᓕᕆᔨᒃᑯᓐᓄᑦ ᑐᓐᖓᕕᒃᑯᓐᓄᓪᓗ.  ᓄᓇᕗᑦ 
ᑐᓐᖓᕕᒃᑯᑦ ᓴᓗᓇᐃᖅᓯᓚᐅᖅᑐᖅ ᐃᓱᒪᓕᐅᕆᐊᖃᕐᓂᕐᒧᑦ ᑐᒃᓯᕋᐅᓯᐅᓪᓚᕆᒍᒪᓐᖏᓐᓂᕋᖅᖢᑎᒃ ᐊᒻᒪ 
ᐃᓚᒋᔭᐅᖃᑕᐅᓂᐊᖁᓪᓗᒍ ᐃᓄᖕᓂᑦ ᑐᑭᓯᓇᓱᖕᓂᖃᓕᕈᑎᒃ. 
 
ᑕᒪᓐᓇ ᐃᓱᒪᓕᐅᕈᑦ ᑲᓐᖑᓇᖅᑐᒦᓕᕈᑎᒃ ᐅᖃᐅᓯᐅᓂᐊᖅᑐᖅ, ᓈᓴᐅᑎᓕᒃ 11-2011. 
 
9. ᐊᓯᖏᑦ ᐅᓂᒃᑳᕆᐊᖅᑐᓚᐅᖅᑐᑦ 
 
a. ᕿᑎᕐᒥᐅᑦ ᐆᒪᔪᓕᕆᔨᖏᑦᑕ ᑲᑎᒪᔨᖏᑦ; ᑑᒑᓕᖕᓄᑦ ᑰᑕᓂᒃ ᐅᓄᖅᓯᒋᐊᖅᑎᑦᑎᖁᔨᓂᖏᑦ 
 
ᓇᐃᓈᖅᓯᒪᔪᑦ ᐅᓂᒃᑳᑦ ᐅᖃᐅᓯᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐆᒪᔪᕐᓂᒃ ᐊᐅᓚᑦᓯᔩᑦ 
ᐊᖓᔪᖅᑳᖓᑦ, ᑭᒡᒐᖅᑐᐃᓪᓗᓂ ᕿᑎᕐᒥᐅᑦ ᐆᒪᔪᓕᕆᔨᖏᑦᑕ ᑲᑎᒪᔨᖏᑦ.  ᑭᒡᒐᖅᑐᐃᓪᓗᓂ ᕿᑎᕐᒥᐅᑦ 
ᐆᒪᔪᓕᕆᔨᖏᑦᑕ ᑲᑎᒪᔨᖏᑦ ᑑᒑᓕᒃᑕᐅᔪᓐᓇᖅᑐᑦ ᑰᑕᖏᓐᓂᒃ ᐅᓄᖅᓯᒋᐊᖅᑎᑦᑎᔪᒪᔪᑦ 75−ᓂᑦ 250−ᓄᑦ 
(ᒪᓕᒃᖢᒍᑭᒡᒐᖅᑐᐃᓪᓗᓂ ᕿᑎᕐᒥᐅᑦ ᐆᒪᔪᓕᕆᔨᖏᑦᑕ ᑲᑎᒪᔨᖏᑦᑕ ᐊᕐᕌᒍᑕᒫᖅᓯᐅᑎᖏᑦᑕ 
ᐱᖁᔭᕗᖔᓕᐊᕆᓚᐅᖅᑕᖏᓐᓂᒃ ᓈᓴᐅᑎᓕᒃ KRWB-AGM-2011-001).  ᑐᒃᓯᕋᐅᑦ 
ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᓂᒃ ᖃᐅᔨᓴᖅᑎᕐᔪᐊᓂᓐᖔᖅᑐᓂᒃ ᐃᓚᖃᐅᓚᐅᖅᑐᖅ ᐊᐅᔭᒃᑯᑦ 
ᐅᐸᒃᓯᒪᕝᕕᐅᖃᑦᑕᖅᑐᓂᒃ ᐱᔾᔪᑎᓕᖕᓂᒃ ᐊᒻᒪ ᓇᓗᓇᐃᖅᓯᓯᒪᓚᐅᖅᑐᑎᒃ ᐅᓄᖅᑑᓂᖏᓐᓂᒃ ᐊᒻᒪ 
ᐋᓐᓂᐊᖃᓐᖏᑦᑎᐊᕐᓂᖏᓐᓂᒃ.    
 
ᐅᔾᔨᕆᓂᐊᖅᐳᓯ ᑑᒑᓕᖕᓄᑦ ᑐᕌᖓᔪᓂᒃ ᐃᓕᓐᓂᐊᓯᓐᓈ ᐃᓕᓐᓂᐊᕐᓂᖅᑕᖃᕐᓂᐊᓚᐅᕐᒪᑦ ᐱᓇᓱᐊᕈᓯᐅ ᐃᓗᐊᓂ 
ᐊᒻᒪ ᑭᖑᓂᑦᑎᐊᖓᒍᑦ ᐃᒪᕐᒥᐅᑕᓕᕆᔨᒃᑯᑦ ᐃᓄᖕᓂᑦ ᑐᑭᓯᓇᓱᖕᓂᖃᕐᓂᐊᓚᐅᖅᖢᑎᒃ ᒫᔾᔨ 2012-ᒥ.  ᑑᒑᓖᑦ 
ᐊᐅᓚᑕᐅᓂᖏᓐᓄᑦ ᐸᕐᓇᐅᑏᑦ ᐅᓪᓗᓕᖅᑕᐅᓯᒪᓂᖓ, ᐃᓚᓕᐅᔾᔭᐅᓗᑎᒃ ᐊᖑᔭᐅᔪᓐᓇᖅᑐᓄᑦ ᐅᓄᕐᓂᖏᑦ, 
ᐊᖅᑭᒃᑕᐅᓯᒪᓚᐅᖅᑐᖅ 2013−ᒥ. 
 



ᐃᓱᒪᓕᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᕋᕐᓂᐊᕐᓗᑎᒃ ᕿᑎᕐᒥᐅᑦ ᐆᒪᔪᓕᕆᔨᖏᑦᑕ 
ᑲᑎᒪᔨᖏᓐᓄᑦ, ᐊᒻᒪ ᑭᐅᓗᑎᒃ ᑐᒃᓯᕋᐅᑎᖏᓐᓄᑦ, ᓇᓗᓇᐃᖅᓯᓗᑎᒡᓗ ᐊᐅᓚᑦᓯᔨᐅᖃᑎᒌᑦ ᒫᓐᓇ ᐊᐅᓚᑦᓯᓂᕐᒧᑦ 
ᐸᕐᓇᐅᓯᐅᕐᓂᐊᕐᓂᖏᓐᓂᒃ ᐊᒻᒪ ᐋᖅᑭᒃᓯᓗᑎᒃ ᐊᖑᔭᐅᔪᓐᓇᖅᑐᑦ ᐅᓄᕐᓂᕆᓂᐊᖅᑕᖏᓐᓂᒃ. 
 
b. ᓇᓐᓄᒍᓐᓇᐅᑎᓂᒃ ᐊᑐᕈᓐᓇᕐᓂᖅ 
 
ᐆᒪᔪᕐᓂᒃ ᐊᐅᓚᑦᓯᔨᐅᑲᐃᓐᓇᖅᑐᖅ ᐅᖃᐅᓯᒃᑯᑦ ᐅᖃᐅᓯᖃᓚᐅᖅᑐᖅ ᖃᐅᓱᐃᑦᑑᑉ ᐊᒻᒪ ᑭᒻᒥᕉᑉ 
ᐊᖑᓇᓱᒃᑐᓕᕆᔨᖏᑦᑕ ᑐᒃᓯᕋᐅᑎᖏᑦᑕ ᒥᒃᓵᓄᑦ. 
 
ᖃᐅᓱᐃᑦᑐᕐᒥᐅᑦ ᐊᑐᕈᒪᔪᑦ ᖁᓕᓂᒃ ᑕᓪᓕᕈᑎᐅᑉ ᐃᒪᖓᓐᓂ ᓇᓐᓄᒍᓐᓇᐅᑎᓂᒃ 2011/2012−ᒥ.  ᑲᑎᒪᔩᑦ 
ᑐᓴᖅᑎᑕᐅᓚᐅᖅᑐᑦ ᒐᕙᒪᒃᑯᑦ ᓄᓇᕗᒻᒥ− ᐊᕙᑎᓕᕆᔨᒃᑯᑦ ᑕᒪᑐᒥᖓ ᐃᑲᔪᖅᓱᕐᓂᖏᓐᓂᒃ. 
 
ᑭᒻᒥᕈᕐᒥᐅᑦ ᐊᖑᓇᓱᒃᑐᓕᕆᔨᖏᑦ ᐊᑐᕈᒪᔪᑦ 6−ᓂᒃ ᕿᑭᖅᑖᓘᑉ ᐊᖁᕿᒃᑐᓪᓗ ᓄᓇᑕ ᐃᑭᕋᓴᖓᓂᕐᒥᐅᓂᒃ.  ᑕᒪᓐᓇ 
ᑐᒃᓯᕋᐅᑦ ᓄᓇᕗᑦ ᒐᕙᒪᒃᑯᓐᓄᑦ ᐃᑲᔪᖅᓱᖅᑕᐅᓐᖏᑦᑐᖅ ᑭᓯᐊᓂ ᐃᓱᒪᓕᐅᕈᑎᖄᓂᒃᐸᑕ ᖃᔅᓯᓂᒃ 
ᐊᖑᓯᔪᓐᓇᕐᓂᐊᕐᒪᖔᖏᑦ ᑖᒃᑯᓇᓐᖔᖅᑐᓂᒃ. 
 
ᑕᒪᓐᓇ ᐃᓱᒪᓕᐅᕈᑦ ᑲᓐᖑᓇᖅᑐᒦᓕᕈᑎᒃ ᐅᖃᐅᓯᐅᓂᐊᖅᑐᖅ, ᓈᓴᐅᑎᓕᒃ 11-2011. 
 
10. ᑲᑎᒪᓂᐅᒃᑲᓐᓂᓛᖅᑑᑉ ᐅᓪᓗᖏᑦ ᓇᓃᓐᓂᐊᕐᓂᖓᓗ − ᒫᔾᔨ 12 −ᒥᑦ 16 −ᒧᑦ, 2012 ᐃᖃᓗᖕᓂ 
 
ᑲᑎᒪᔩᑦ ᐃᓱᒪᓕᐅᓚᐅᖅᑐᑦ ᑲᑎᒪᔨᑐᐃᓐᓇᐃᑦ ᑲᑎᒪᓂᖃᕐᓂᐊᕐᓗᑎᒃ ᒫᔾᔨ 10-ᒥᑦ 15−ᒧᑦ, ᐃᖃᓗᖕᓂ, ᓄᓇᕗᒻᒥ. 
(ᐱᖁᔨᕗᖔᕈᑦ ᓈᓴᐅᑎᓕᒃ 2011-____). 
 
11. ᐃᓱᓕᑦᑎᓂᖅ 
 
ᒫᓇᓯ ᒪᑐᓯᔾᔪᒻᒥᒃ ᑐᒃᓯᐊᕐᓂᖃᓚᐅᖅᑐᖅ ᐊᒻᒪ ᑲᑎᒪᓂᖅ ᐃᓱᓕᑎᑕᐅᓪᓗᓂ. ((ᐱᖁᔨᕗᖔᕈᑦ ᓈᓴᐅᑎᓕᒃ 2011-
__). 

 
 
 



 

ᑲᑎᒪᑐᐃᓐᓇᕐᓂᖅ ᓈᓴᐅᑎᓕᒃ 004-2011 ᐱᖁᔨᕗᖔᕈᑏᑦ 
 
 
ᐱᖁᔨᕗᖔᕈᑦ RM2011-____:  ᐱᖁᔨᕗᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᖁᓪᓗᒋᑦ 
ᑲᑎᒪᔾᔪᑎᒃᓴᓂᒃ ᐊᑐᖅᑐᓂᒃ RM004-2011 ᓱᕐᕋᓐᖏᓪᓗᒋᑦ, ᐃᓚᓕᐅᔾᔨᓗᑎᒃ 1) ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ ᑐᒃᓯᕌᖃᕐᓗᑎᒃ ᐊᒻᒪ ᐊᑐᕈᒪᓗᑎᒃ ᓇᓐᓄᒍᓐᓇᐅᑎᓂᒃ ᑭᒻᒥᕉᑉ ᐊᒻᒪ ᖃᐅᓱᐃᑦᑑᑉ 
ᐊᖑᓇᓱᒃᑐᓕᕆᔨᖏᓐᓂᑦ; ᐊᒻᒪ 2) ᐃᒪᕐᒥᐅᑕᓕᕆᔨᒃᑯᑦ ᓇᐱᓈᕐᓗᒍ ᐅᓂᒃᑲᐅᓯᖃᕐᓗᑎᒃ ᐊᑦᑕᓇᓐᖏᑦᑐᒦᓐᓂᖏᓐᓂᒃ 
ᖃᐅᔨᔭᓄᑦ ᐅᓂᒃᑳᓕᐊᕐᓂᒃ ᑑᒑᓕᕆᔪᓂᒃ. 

 
ᐱᒋᐊᖅᑎᑦᑎᔪᖅ:  ᒫᓇᓯ ᐊᐅᓚᕿᐊᖅ  ᐊᐃᑉᐲᔪᖅ:  ᑳᓕᓐ ᐋᔾᔪᑦ 
ᑲᔪᓯᔪᖅ      ᐅᓪᓗᖅ:  ᑎᓯᐱᕆ 7, 2011 
 
 
ᐱᖁᔨᕗᖔᕈᑦ RM2011-____:  ᐱᖁᔨᕗᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑲᑎᒪᑐᐃᓐᓇᕐᓂᖃᕐᓂᐊᖁᓪᓗᒋᑦ ᒫᔾᔨ 10, 2012−ᒥᑦ ᒫᔾᔨ 15, 2012−ᒧᑦ ᐃᖃᓗᖕᓂ, ᓄᓇᕗᒻᒥ. 

 
ᐱᒋᐊᖅᑎᑦᑎᔪᖅ:  ᒫᓇᓯ ᐊᐅᓚᕿᐊᖅ  ᐊᐃᑉᐲᔪᖅ:  ᐲᑕ ᖃᕗᑎᓐᓄᐊᖅ ᐊᖓᔪᒃᖠᖅ  
ᑲᔪᓯᔪᖅ      ᐅᓪᓗᖅ:  ᑎᓯᐱᕆ 7, 2011 
 
 
ᐱᖁᔨᕗᖔᕈᑦ RM2011-_____:   ᐱᖁᔨᕗᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑐᐃᓐᓇᕐᓂᖓᑦ 
ᓈᓴᐅᑎᓕᒃ 004-2011 ᒪᑐᖁᓕᖅᖢᒍ. 
 
ᐱᒋᐊᖅᑎᑦᑎᔪᖅ:  ᐲᑕ ᑯᓱᒐᖅ   ᐊᐃᑉᐲᔪᖅ:  ᑳᓕᓐ ᐋᔾᔪᑦ 
ᑲᔪᓯᔪᖅ      ᐅᓪᓗᖅ:  ᑎᓯᐱᕆ 7, 2011 
 


